
ᑰᑦᔪᐊᒥᑦ, ᒫᑦᓯ 13, 2020 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒪᒻᒪᑕ 

ᑲᑎᒪᑦᓯᔪᕕᓂᐅᔪᖃᑐᐃᓐᓇᕆᐊᖃᕐᑎᓗᒍ ᖃᓂᒪᓇᕐᑐᓕᒻᒥᒃ COVID 19 -ᓚᔭᐅᔪᒥᒃ ᖃᓂᒪᒍᑎᖃᕐᑐᒥᒃ 

ᒪᓗᓐᓇᐅᑎᖃᕐᐸᓕᐊᓕᕐᓱᑎᓪᓗ ᖃᓂᒪᓇᐅᑉ COVID 19 -ᓚᔭᐅᔫᑉ ᒪᓗᓐᓇᐅᑎᖏᑦᑕ ᐃᓚᖏᓐᓂᒃ. 

ᒪᓗᒋᔭᐅᓂᐊᖕᖒᑐᑦ ᒫᓐᓇᐅᑎᓪᓗᒍ ᖃᐅᔨᓴᕐᑕᐅᒪᑕ ᓄᓇᕕᒻᒥ, ᐃᑉᐱᒋᔭᐅᑦᓱᑎᓪᓗ ᐃᓄᑑᕕᒻᒦᑎᑕᐅᑦᓱᑎᓪᓗ. 

ᓴᐳᒻᒥᒍᑎᑦᓴᓕᒫᑦᓯᐊᑦ ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᕕᓐᓂᓗ ᐱᓇᓱᑦᑎᓂᒃ ᖃᓄᕐᑑᕈᑕᐅᒻᒪᑕ. ᑖᒃᑯᐊ COVID 19 

-ᓚᔭᐅᔪᒥᒃ ᖃᓂᒻᒪᕈᑎᖃᖕᖏᑐᐃᓐᓇᕆᐊᖃᕐᒥᒪᑕ, ᖃᓄᒋᐊᓪᓚᖅ ᑲᒪᒋᔭᐅᒋᐊᓪᓚᑐᑦᓴᐅᔪᕆᔭᐅᖕᖏᑐᑦ ᑕᒐᑕᒐ.   

ᐊᓯᖏᑦ ᖃᓄᕐᑑᕈᑎᑦᓭᑦ ᓄᐃᑕᐅᖃᑦᑕᓚᖓᔪᑦ coronavirus -ᓚᔭᐅᔪᒥᒃ ᖃᓂᒻᒪᕈᑎᖃᕐᑎᓗᒋᑦ ᑕᑉᐱᑯᐊ 

ᖃᐅᔨᑐᐊᕈᑦᑎᒋᑦ ᑐᓴᕐᑎᑕᐅᒐᔭᕐᓱᑎᓪᓗ ᐃᓄᓕᒫᑦ. 

ᑲᓇᑕᐅᑉ ᓯᓚᑖᓄᑦ ᐊᕐᕕᑕᕐᓂᕈᕕᑦ ᐅᓪᓗᓂ 14-ᓂ ᐊᓂᒍᕐᑐᓂ, ᖃᓂᒪᓇᕐᑐᒥᒃ COVID-19-ᓚᔭᐅᔪᒥᒃ ᖃᓂᒪᒍᑎᓕᒻᒥᒃ 

ᑲᑎᒪᑦᓯᔪᕕᓂᐅᓗᑎᑦ ᒪᓗᓐᓇᐅᑎᖃᕈᕕᓪᓗ ᐆᓇᖃᑦᑕᓗᑎᑦ ᖁᐃᕐᑐᖃᑦᑕᓗᑎᓪᓘᓃᑦ ᐃᐱᓂᐊᖃᑦᑕᕈᕕᓪᓘᓃᑦ, 

ᐋᓐᓂᐊᕕᐊᐱᓕᐊᕐᑐᓴᐅᕗᑎᑦ. ᐅᖄᓚᕕᒋᕐᖄᓗᒋᑦ ᐱᓇᓱᑦᑎᖏᑦ. ᐋᓐᓂᐊᕕᐊᐱᓕᐊᖕᖏᓂᕐᓂᓗ, 

ᑐᓴᐅᒪᒐᓱᐊᖏᓐᓇᓗᑎᑦ, ᐊᒡᒐᓂᐊᖃᑦᑕᓗᑎᑦ, ᐃᑯᓯᑉᐱᓗ ᑐᑭᐊᓄᑦ ᖁᐃᕐᑐᖃᑦᑕᓗᑎᑦ ᖃᓃᓪᓘᓃᑦ 

ᒪᑐᒋᐊᖃᑦᑕᓗᒍ ᖁᐃᕐᑐᓕᕈᕕᑦ ᑲᒃᑭᐅᑎᕕᓃᓪᓗ ᓴᓂᒃᑯᕕᒻᒨᓴᐅᑎᒋᖃᑦᑕᓗᒍ. ᖃᓂᒪᒍᕕᑦ, ᐊᓯᑎᑦ 

ᖃᓂᒻᒪᕈᐊᕐᑑᓲᒍᓂᖏᑦ ᓴᐳᒻᒥᓯᐊᖃᑦᑕᓗᒋᑦ (ᐃᓄᒻᒪᕇᑦ, ᐊᑯᓃᕐᑐᒥᓪᓗ ᖃᓂᒪᔪᑦ) ᐊᓇᕐᕋᓯᒪᑐᐃᓐᓇᓗᑎᑦ.      

 

ᐅᖃᐅᓯᐅᖃᑦᑕᑐᑦ: 

“ᐊᑐᐃᓐᓇᐅᕗᒍᑦ ᑕᒪᑐᒥᖓ ᐱᒻᒪᕆᐊᓗᒻᒥᒃ ᓵᖕᖓᓯᒍᓐᓇᓚᖓᒋᐊᒥᒃ ᐱᒻᒪᕆᐊᓘᑎᑦᓱᒍᓗ. ᓄᓇᕕᒻᒥᐅᑦ 

ᑐᓴᐅᒪᑎᑕᐅᖃᑦᑕᓚᖓᕗᑦ ᓄᓇᕕᒻᒥ ᖃᐅᔨᔭᐅᔪᖃᑐᐊᕐᐸᑦ ᖃᓂᒻᒪᕈᑎᓕᒻᒥᒃ ᑕᒪᑐᒥᖓ ᓯᕗᓪᓕᐅᔨᒐᑦᓴᖃᕐᓱᑕᓗ 

ᓴᐳᒻᒥᒋᐊᖃᕐᓂᒥᒃ ᐃᓄᓐᓂᒃ ᐱᓇᓱᑦᑎᓂᓪᓗ,” ᐅᖃᕐᑐᕕᓂᖅ ᒥᓂ ᑯᔩ, ᑲᒪᔨᒻᒪᕆ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ.  

“ᑕᒪᓐᓇ ᐱᕙᓪᓕᐊᑐᐃᓐᓇᓕᕋᓗᐊᕐᑎᓗᒍ ᐅᐃᒪᔮᕐᑐᖃᕆᐊᖃᖕᖏᓚᖅ. ᐋᓐᓂᐊᕖᓐᓂᒃ ᐃᓄᓐᓂᓗ 

ᑐᓴᐅᒪᑎᑦᓯᓯᐊᕐᑐᒍᑦ ᑐᓴᐅᒪᒋᐊᓕᖏᓐᓂᒃ ᓄᑕᐅᓯᓕᕐᑎᖃᑦᑕᓱᒋᓪᓗ ᑐᓴᐅᒪᔭᐅᒋᐊᓖᑦ ᐱᕙᓪᓕᐊᔪᑦ ᒪᓕᑦᓱᒋᑦ,” 

ᐅᖃᕐᓂᒥᔪᖅ ᐋᓐᓂᐊᓯᐅᕐᑎᒪᕆ ᒪᕆ ᕈᓯᐊᑦ, ᑐᑭᒧᐊᑦᑎᓯᔨ ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᓂᕐᒥᒃ ᓄᓇᕕᒻᒥ 

ᐃᓗᓯᓕᕆᕕᒻᒥ.   

 

ᖃᓄᐃᓘᕈᑕᐅᖁᔭᐅᔪᑦ: 

• ᖃᓃᑦ ᕿᙰᓪᓗ ᒪᑐᒋᐊᖃᑦᑕᓗᒋᑦ ᖁᐃᕐᑐᓕᕈᕕᑦ ᐃᑯᓯᑉᐱᓗ ᑐᑭᐊᓄᑦ ᖁᐃᕐᑐᖃᑦᑕᓗᑎᑦ 

ᑕᒋᐅᕆᐊᖃᑦᑕᓗᑎᓪᓗ      ᑲᒃᑭᐅᑎᑦᓴᒧᓪᓘᓃᑦ ᓴᓂᒃᑯᕕᒻᒨᓴᐅᑎᒋᖃᑦᑕᓗᒍ ᑲᒃᑭᒍᑏᑦ. 

• ᐊᒡᒐᓂᐊᑦᓴᐅᑎᒋᖃᑦᑕᓗᑎᑦ ᐅᕝᕙᑎᑦᓯᐊᓗᑎᑦ ᖁᐱᕐᕈᐃᔦᒍᑎᓕᒧᓪᓘᓃᑦ ᐊᒡᒐᓂᐊᖃᑦᑕᓗᑎᑦ ᑮᓀᑦ 

ᐊᑦᑐᑌᓕᖃᑦᑕᓗᒍ ᐊᒡᒐᓂᐊᓚᐅᕐᓇᒃ; 

• ᖃᓂᒪᒍᕕᑦ, ᐳᓚᕋᖃᑦᑕᕈᓐᓀᓗᑎᑦ ᖃᓂᒻᒪᕈᐊᕐᑑᓲᒍᓂᕐᓴᓂᒃ (ᐃᓄᒻᒪᕇᑦ, ᐊᑯᓃᕐᑐᒥᓪᓗ ᖃᓂᒪᔪᑦ 

ᐳᕙᓕᕆᓲᓪᓗ);  

• ᒪᓗᓐᓇᐅᑎᖃᕈᕕᓪᓗ ᐆᓇᖃᑦᑕᓗᑎᑦ ᖁᐃᕐᑐᖃᑦᑕᓗᑎᓪᓘᓃᑦ ᐃᐱᓂᐊᖃᑦᑕᕈᕕᓪᓘᓃᑦ ᑲᓇᑕᐅᓪᓗ 

ᓯᓚᑖᓄᑦ ᐊᕐᕕᑕᕐᖃᒥᐅᒍᕕᑦ ᑲᑎᒪᑦᓯᔪᕕᓂᐅᒍᕕᓪᓘᓃᑦ ᖃᓂᒪᓇᕐᑐᒥᒃ COVID-19-ᓚᔭᐅᔪᒥᒃ 

ᖃᓂᒪᒍᑎᓕᒻᒥᒃ ᐅᓪᓗᓂ 14-ᓂ ᐊᓂᒍᕐᑐᓂ, ᐋᓐᓂᐊᕕᐊᐱᓕᐊᕐᑐᓴᐅᕗᑎᑦ ᐅᖄᓚᕕᒋᕐᖄᓗᒋᑦ, 

ᐋᓐᓂᐊᕕᐊᐱᓕᐊᓚᐅᕐᓇᒃ. 

ᖃᕆᑕᐅᔭᒃᑯᑦ ᖃᐅᔨᒋᐊᕐᕕᓴᐅᒻᒥᔪᑦ: 

ᐅᓪᓗᑕᒫᑦ ᓄᑕᐅᓯᓕᕐᑕᐅᖃᑦᑕᑐᑦ ᑕᑯᒋᐊᕋᑦᓭᑦ ᐅᕗᖓ: 
https://msss.gouv.qc.ca/professionnels/maladies-infectieuses/coronavirus-2019-
ncov/#situation-au-quebec. 
 

ᑐᑭᓯᒋᐊᕐᕕᓭᑦ: 

https://nrbhss.ca/en/coronavirus 
 

 

 

 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ ᓄᓇᓕᓐᓃᑐᓂᑦ 

ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Josee Levesque 

 Communication Officer, NRBHSS 

 ᐅᖄᓚᐅᑎᒃ: 819 964-2222  

